ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.
500. fundur byggðarráðs Húnaþings vestra  haldinn mánudaginn 30. júlí 2007 kl. 10:00 á skrifstofu sveitarstjóra.
Dagskrá:
1. Tilboð í skólaakstur.

2. Viðræður við forstöðumann tæknideildar.

3. Fundarboð frá Sambandi ísl. sveitarfélaga og Sorpu bs.

4. Bréf Skipulagsstofnunar. Breyting á aðalskipulagi Húnaþings vestra 2002-2014.

5. Bréf Skipulagsstofnunar. Ákvörðun um matsskyldu.

6. Ályktun stjórnar SSNV frá 5. júlí sl.

7. Ályktun stjórnar SSNV frá 10. júlí sl.

8. Fundargerð stjórnar SSNV frá 11. júlí sl.

9. Tilkynning um styrk frá Verslunarmannafélagi V-Hún.

Afgreiðslur:
1. Ágúst Jakobsson skólastjóri er mættur til fundarins. Lagði hann fram bréf frá Húnavirki ehf. þar sem fram kemur að félagið dragi til baka tilboð sitt í leið nr. 1. Byggðarráð samþykkir að taka tilboðum Víglundar Gunnþórssonar í leið nr. 1, leið nr. 2, leið nr. 3, leið nr. 4, leið nr. 5, leið nr. 6, leið nr. 7, leið nr. 8, leið nr. 9.

Skólastjóra falið að ganga til samninga við Víglund Gunnþórsson um ofangreindar leiðir.
2. Ólafur H. Stefánsson, forstöðumaður tæknideildar er mættur til fundarins. Rætt um gatnagerð í Bakkatúni og Miðtúni og um 50 metra lengingu Garðavegar. Byggðarráð samþykkir að óska eftir tilboðum í jarðvegsskipti og frárennslislagnir í umræddum götum. Einnig rætt um gatnagerð í hesthúsahverfi. Byggðarráð samþykkir að óska eftir tilboðum í jarðvegsskipti á hluta Hallartraðar, um 180 metrum.
3. Fram lagt fundarboð frá Sambandi íslenskra sveitarfélaga og Sorpu bs. Húnaþingi vestra er boðið senda fulltrúa til fundar um aukið samstarf sambandsins og fyrirtækja í eigu sveitarfélaga við hagsmunagæslu í úrgangsmálum. Fundurinn verður haldinn þann 16. ágúst nk. kl. 10:00-12:00. Byggðarráð samþykkir að senda fulltrúa til fundarins.

4. Fram lagt til kynningar afrit af bréfi Skipulagsstofnunar til Umhverfisráðuneytisins þar sem óskað er staðfestingar ráðuneytisins á breytingu á Aðalskipulagi Húnaþings vestra 2002-2014, Kirkjuhvammur á Hvammstanga.

5. Til kynningar lagt fram bréf Skipulagsstofnunar þar sem greint er frá ákvörðun stofnunarinnar um matsskyldu vegna breytingar á legu Hringvegar um Hrútafjörð. Niðurstaða stofnunarinnar er að framkvæmdin sé ekki líkleg til að hafa í för með sér umtalsverð umhverfisáhrif og skuli því ekki háð mati á umhverfisáhrifum. 
6. Til kynningar lögð fram ályktun stjórnar SSNV vegna ákvörðunar stjórnvalda um niðurskurð aflaheimilda og neikvæð áhrif þeirra á byggðalög á Norðurlandi vestra. Byggðarráð tekur undir ályktun stjórnarinnar.
7. Til kynningar lögð fram ályktun stjórnar SSNV þar sem lýst er yfir vonbrigðum með að ekki sé horft til neinna framkvæmda á Norðurlandi vestra í tillögu samgönguráðherra um hröðun vegaframkvæmda vegna niðurskurðar aflaheimilda. Byggðarráð tekur undir ályktun stjórnarinnar. Byggðarráð ítrekar nauðsyn vegaframkvæmda í Húnaþingi vestra með sérstakri áherslu á viðhald og endurbyggingu tengivega vegna sívaxandi umferðarþunga.
8. Til kynningar lögð fram fundargerð stjórnar SSNV frá 11. júlí sl. Guðný Helga Björnsdóttir skýrði einstaka liði fundargerðarinnar.

9. Fram lögð tilkynning frá Verslunarmannafélagi Vestur- Húnvetninga þar sem greint er frá 700 þús. kr. styrk félagsins til íbúða aldraðra í Nestúni sem er til kaupa á hjólastól, göngubretti, þurrkara, sjónvarps, heimabíós, DVD mynddiskum og spólum. Byggðarráð þakkar Verslunarmannafélagi Vestur- Húnvetninga höfðinglegan styrk.
Samþykkt að taka á dagskrá:

10. Byggðarráð samþykkir að veita nema í þroskaþjálfanámi sambærilegan stuðning í fjarnámi og veittur hefur verið fjarnemum í grunnskólakennara- og leikskólakennaranámi.

Fundargerð upplesin og samþykkt.




Fundi slitið kl. 12:00
Heimir Ágústsson(sign.),
Guðný Helga Björnsdóttir(sign.),
Elín R. Líndal(sign.),
Skúli Þórðarson(sign.).

Áheyrnarfulltrúi:

Elín Jóna Rósinberg(sign.).
